
13-09-     † Μνήμη τῶν ἐγκαινίων τῆς 

ἁγίας τοῦ Χριστοῦ ἡμῶν Ἀναστάσεως, καὶ 

Προεόρτια τῆς Ὑψώσεως τοῦ τιμίου καὶ 

ζωοποιοῦ Σταυροῦ, 

 καὶ τοῦ Ἁγίου Μάρτυρος Κορνηλίου τοῦ 

Ἑκατοντάρχου. 

Μετὰ τὸν Ἑξάψαλμον,… 

Συναπτὴ μεγάλη καὶ ἡ Ἐκφώνησις 

Ὅτι πρέπει σοι πᾶσα δόξα… 

Ἦχος δ΄. 

Θεὸς Κύριος, καὶ ἐπέφανεν ἡμῖν, 
εὐλογημένος ὁ ἐρχόμενος ἐν 
ὀνόματι Κυρίου. 

Στίχ, α΄. Ἐξομολογεῖσθε τῷ Κυ-

ρίῳ, ὅτι ἀγαθός, ὅτι εἰς τόν αἰῶνα 
τό ἔλεος αὐτοῡ. 

Θεὸς Κύριος, καὶ ἐπέφανεν 
ἡμῖν…  

Στίχ, β΄. Πάντα τὰ ἔθνη ἐκύ-

κλωσάν με, καὶ τῷ ὀνόματι Κυρίου 

ἠμυνάμην αὐτούς. 

Θεὸς Κύριος, καὶ ἐπέφανεν 
ἡμῖν… 

Στίχ, γ΄. Παρὰ Κυρίου ἐγένετο 

αὕτη, καί ἐστι θαυμαστὴ ἐν ὀφθαλ-
μοῖς ἡμῶν. 

Θεὸς Κύριος, καὶ ἐπέφανεν 
ἡμῖν…  

Ἀπολυτίκιον τῶν Ἐγκαινίων 

Ἦχος δ' 

Ὡς τοῦ ἄνω στερεώματος τὴν 
εὐπρέπειαν, καὶ τὴν κάτω συνα-
πέδειξας ὡραιότητα, τοῦ ἁγίου 
σκηνώματος τῆς δόξης σου Κύριε. 
Κραταίωσον αὐτὸ εἰς αἰῶνα 

αἰῶνος, καὶ πρόσδεξαι ἡμῶν, τὰς 
ἐν αὐτῷ ἀπαύστως προσαγομένας 
σοι δεήσεις, πρεσβείαις τῆς Θε-
οτόκου, ἡ πάντων ζωὴ καὶ ἀνάστα-
σις. 

Δόξα Πατρὶ... τὸ αὐτὸ 

Καὶ νῦν... 
Ἀπολυτίκιον τοῦ Σταυροῦ 

Ἦχος β' 

Τὸν ζωοποιὸν Σταυρὸν τῆς σῆς 
ἀγαθότητος, ὃν ἐδωρήσω ἡμῖν τοῖς 
ἀναξίοις Κύριε, σοὶ προσάγομεν 
εἰς πρεσβείαν. Σῷζε τοὺς βασιλεῖς 

καὶ τὴν πόλιν σου, εἰρηνεύοντας 
διὰ τῆς Θεοτόκου, μόνε 
φιλάνθρωπε.  

Μικρά Συναπτή 

Ἔτι καὶ ἔτι...  

Κύριε, ἐλέησον 

Ἀντιλαβοῦ, σῶσον... 

Κύριε, ἐλέησον 

Τῆς Παναγίας, ἀχράντου... 

Σοί, Κύριε. 

Ὅτι Σὸν τὸ κράτος...  

Ἀμήν. 
Μετα τὴν α' Στιχολογίαν, Κάθισμα 

Ἦχος δ' 

Ταχὺ προκατάλαβε  

Τὰ πάντα ἐφώτισε τῇ παρουσίᾳ 
Χριστός, τὸν κόσμον ἀνεκαίνισε 
Πνεύματι θείῳ αὐτοῦ· ψυχαὶ 
ἐγκαινίζονται· οἶκος γὰρ ἀνετέθη, 

νῦν εἰς δόξαν Κυρίου, ἔνθα καὶ 
ἐγκαινίζει, τῶν πιστῶν τὰς καρ-
δίας, Χριστὸς ὁ Θεὸς ἡμῶν, εἰς σω-
τηρίαν βροτῶν. 

Δόξα... Καὶ νῦν... τὸ αὐτὸ 

Μετὰ τὴν β' Στιχολογίαν, Κάθισμα 

Ἦχος δ' 

Ταχὺ προκατάλαβε  

Ἑόρτιος σήμερον τῶν 
Ἐγκαινίων πιστοί, ἡμέρα 
κατέλαβε, τὴν ἐκλογὴν τοῦ Χρι-
στοῦ, ἡμᾶς καὶ προτρέπεται, 
πάντας ἐγκαινισθῆναι, καὶ φαιδρῷ 

τῷ προσώπῳ, ᾄσματα τῷ Δεσπότῃ, 
ἐκ μυχοῦ τῆς καρδίας, ᾆσαι πιστῶς 

ὡς λυτρωτῇ, καὶ ἡμᾶς ἐγκαινίζοντι. 

Δόξα... Καὶ νῦν... τὸ αὐτὸ 

Καὶ εὐθὺς ὁ Ν’ Ψαλμὸς χῦμα.  

Ἐλέησόν με ὁ Θεὸς κατὰ τὸ 
μέγα ἔλεός σου καὶ κατὰ τὸ 
πλῆθος των οἰκτιρμῶν σου ἐξάλει-
ψον τὸ ἀνόμημά μου. 

Ἐπὶ πλεῖον πλῦνόν με ἀπὸ τῆς 
ἀνομίας μου καὶ ἀπὸ τῆς ἁμαρτίας 
μου καθάρισόν με. 

Ὅτι τὴν ἀνομίαν μου ἐγὼ 
γινώσκω καὶ ἡ ἁμαρτία μου 
ἐνώπιόν μου ἐστὶ διὰ παντὸς. 

Σοὶ μόνῳ ἥμαρτον καὶ τὸ πο-
νηρὸν ἐνώπιόν σου ἐποίησα ὅπως 
ἂν δικαιωθῇς ἐν τοῖς λόγοις σου 
καὶ νικήσῃς ἐν τῷ κρίνεσθαί σε. 

Ἰδοὺ γὰρ ἐν ἀνομίαις συ-
νελήφθην καὶ ἐν ἁμαρτίαις 
ἐκίσσησέ με ἡ μήτηρ μου. 

Ἰδοὺ γὰρ ἀλήθειαν ἠγάπησας τὰ 
ἄδηλα καὶ τὰ κρύφια τῆς σοφίας 

σου ἐδήλωσάς μοι. 

Ῥαντιεῖς με ὑσσώπῳ καὶ καθα-
ρισθήσομαι πλυνεῖς με καὶ ὑπὲρ 
χιόνα λευκανθήσομαι. 

Ἀκουτιεῖς μοι ἀγαλλίασιν καὶ 
εὐφροσύνην ἀγαλλιάσονται ὀστέα 

τεταπεινωμένα. 

Ἀπόστρεψον τὸ πρόσωπόν σου 
ἀπὸ τῶν ἁμαρτιῶν μου καὶ πάσας 
τὰς ἀνομίας μου ἐξάλειψον. 

Καρδίαν καθαρὰν κτίσον ἐν ἐμοὶ 
ὁ Θεὸς καὶ πνεῦμα εὐθὲς ἐγκαίνι-

σον ἐν τοῖς ἐγκάτοις μου. 

Μὴ ἀποῤῥίψῃς με ἀπὸ τοῦ 
προσώπου σου καὶ τὸ Πνεῦμα σου 
τὸ ἅγιον μὴ ἀντανέλῃς ἀπ’ ἐμοῦ. 

Ἀπόδος μοι τὴν ἀγαλλίασιν τοῦ 
σωτηρίου σου καὶ πνεύματι ἡγεμο-
νικῷ στήριξόν με. 

Διδάξω ἀνόμους τὰς ὁδούς σου 
καὶ ἀσεβεῖς ἐπὶ σὲ ἐπιστρέψουσιν. 

Ῥῦσαί με ἐξ αἱμάτων ὁ Θεὸς, ὁ 
Θεὸς τῆς σωτηρίας μου, ἀγαλ-
λιάσεται ἡ γλῶσσά μου τὴν δικαι-
οσύνην σου. 

Κύριε, τὰ χείλη μου ἀνοίξεις, καὶ 
τὸ στόμα μου ἀναγγελεῖ τὴν 
αἴνεσίν σου. 

Ὅτι εἰ ἠθέλησας θυσίαν ἔδωκα 
ἂν ὁλοκαυτώματα οὐκ εὐδοκήσεις. 

Θυσία τῷ Θεῷ, πνεῦμα συντε-
τριμμένον΄ καρδίαν συντετριμ-
μένην καὶ τεταπεινωμένην ὁ Θεὸς 
οὐκ ἐξουδενώσει. 

Ἀγάθυνον, Κύριε, ἐν τῇ εὐδοκίᾳ 
σου τὴν Σιὼν, καὶ οἰκοδομηθήτω 
τὰ τείχη Ἱερουσαλήμ. 

Τότε εὐδοκήσεις θυσίαν δικαι-
οσύνης ἀναφορὰν καὶ ὁλοκαυ-
τώματα. 

 Τότε ἀνοίσουσιν ἐπὶ τὸ θυσια-
στήριόν σου μόσχους. 

ΚΑΝΟΝΕΣ 

Κανὼν ὁ Προεόρτιος  

ᾨδὴ α'. Ἦχος δ'. Ὁ Εἱρμὸς  

Τριστάτας κραταιούς, ὁ τεχθεὶς 
ἐκ Παρθένου, ἀπαθείας ἐν βυθῷ, 
ψυχῆς τὸ τριμερές, καταπόντισον 
δέομαι· ὅπως σοι ὡς ἐν τυμπάνῳ 

τῇ νεκρώσει τοῦ σώματος, 
ἐπινίκιον ᾄσω μελῴδημα. Δὶς 

Στίχ.Σταυρέ τοῦ Χριστοῦ σῶσον 

ἡμᾶς τῇ δυνάμει σου. 

Ἀγάλλου οὐρανὲ καὶ ἡ γῆ 
εὐφραινέσθω, ὁ πανάγιος Σταυρός, 
προέρχεται ἡμᾶς, ἁγιάζων ἐν 

χάριτι, τοῦτον κατασπαζομένους, 
ὡς πηγὴν ἁγιάσματος, καὶ τῆς 

πάντων θεώσεως αἴτιον. 

Στίχ.Σταυρέ τοῦ Χριστοῦ σῶσον 

ἡμᾶς τῇ δυνάμει σου. 

Βαδίζειν εὐσεβῶς τὴν οὐράνιον 
τρίβον, ἐνδυνάμωσον ἡμᾶς, 
πανάγιε Σταυρὲ τοὺς πιστῶς προ-
σκυνοῦντάς σε, ὅπως τὰ τῶν ἐνα-
ντίων ἀποκλίναντες βάραθρα κοι-
νωνοὶ θείας δόξης γενώμεθα. 

Στίχ.Σταυρέ τοῦ Χριστοῦ σῶσον 

ἡμᾶς τῇ δυνάμει σου. 

Γνωστοὶ τῷ Ποιητῇ, διὰ σοῦ γε-
γονότες, πανσεβάσμιε Σταυρέ, 
καρδίᾳ καὶ ψυχῇ, προσπτυσ-
σόμεθα πάντοτε, σὲ προκείμενον 
ὁρῶντες, καὶ τὸν νοῦν φωτιζόμεθα, 
τόν παναίτιον Λόγον δοξάζοντες. 

Στίχ.Ὑπεραγία Θεοτόκε σῶσον 

ἡμᾶς.   Θεοτοκίον 

Ἡ πόλις τοῦ Θεοῦ, τὸ τοῦ παμ-
βασιλέως, Θεοδόχον εὐαγὲς 
κειμήλιον σεπτόν, Θεοτόκε 
πανάμωμε, φρούρησον τὴν κληρου-
χίαν, τὴν ἀεὶ εὐφημοῦσάν σε, καὶ 

γεραίρουσαν πίστει τὸν τόκον σου. 

Ὁ Κανὼν τῶν Ἐγκαινίων. 

ᾨδὴ α'. Ἦχος δ' 

Θαλάσσης, τὸ ἐρυθραῖον  

Στίχ.  Δόξα  σοι,  ὁ  Θεὸς  ἡμῶν, 

 δόξα σοι. 

Ὁ στύλῳ καθοδηγῶν τὸ πρότε-
ρον τὸν ἐκλεκτὸν Ἰσραήλ, διὰ λου-
τροῦ βαπτίσματος Χριστέ, ἐν Σιὼν 

κατεφύτευσας τὴν Ἐκκλησίαν 
κράζουσαν· ᾌσωμεν ᾆσμα τῷ Θεῷ 
ἡμῶν. 

Στίχ.  Δόξα  σοι,  ὁ  Θεὸς  ἡμῶν, 

 δόξα σοι. 

Σήμερον, τῆς ἀπροσίτου δόξης 
σου, ἡ ἐπιφοίτησις, τὸν ἐπὶ γῆς 
παγέντα σοι ναόν, οὐρανὸν κατε-
σκεύασεν, ἐν ᾧ συμφώνως ψάλλο-
μεν· ᾌσωμεν ᾆσμα τῷ Θεῷ ἡμῶν. 

Στίχ.Σταυρέ τοῦ Χριστοῦ σῶσον 

ἡμᾶς τῇ δυνάμει σου. 

Οὐ νόμῳ, ἡ Ἐκκλησία Κύριε, 
ἐγκαλλωπίζεται, οὐ δουλικῶν 
ἐκτάσεσι χειρῶν, τοῦ Σταυροῦ δὲ 
τῇ χάριτι, ἐγκαυχωμένη ψάλλει 
σοι· ᾌσωμεν ᾆσμα τῷ Θεῷ ἡμῶν. 

Στίχ.Ὑπεραγία Θεοτόκε σῶσον 

ἡμᾶς.   Θεοτοκίον 

Ἀσπόρως, τῷ τοῦ Πατρὸς 
βουλήματι, ἐκ θείου Πνεύματος, 

τὸν τοῦ Θεοῦ συνείληφας Υἱόν, καὶ 
σαρκὶ ἀπεκύησας, τὸν ἐκ Πατρὸς 
ἀμήτορα, καὶ δι᾿ ἡμᾶς ἐκ σοῦ 
ἀπάτορα. 

Ὁ Κανὼν τοῦ Ἁγίου,  

ᾨδὴ α'. Ἦχος πλ. α'.  

Ἵππον καὶ ἀναβάτην  

Στίχ. Ἅγιε τοῦ Θεοῦ, πρέσβευε 

ὑπὲρ  ἡμῶν. 

Ταύτην σου τὴν φωσφόρον, καὶ 
θείαν κοίμησιν, καὶ ὑπέρλαμπρον 
μνήμην, καὶ ἱερὰν πανήγυριν, τοὺς 
πανηγυρίζοντας, ταῖς εὐχαῖς σου 
φώτισον, Ἱεράρχα θεομακάριστε. 

Ὤφθης καὶ πρὸ τελείας, σοφὲ 
μυήσεως, ταῖς ἐλεημοσύναις, καὶ 
ταῖς εὐχαῖς Κορνήλιε, σχολάζων 
πανόλβιε, καὶ τὸν πάντων Κύριον, 
διανοίας ζητῶν εὐθύτητι. 

Δόξα... 

Νόμους τοὺς σωτηρίους, σαφῶς 
ἐξέμαθες, τοῦ σαρκὶ ἑνωθέντος, δι᾿ 
ἄκραν ἀγαθότητα, τοῦ τῶν Ἀπο-
στόλων σε, Κορυφαίου νεύσεσι, 

τοῦ Δεσπότου Μάκαρ μυήσαντος. 

Καὶ νῦν... Θεοτοκίον 

Θέλγεις πιστῶν καρδίας, ἀεὶ δο-
ξάζειν σε, ἀκορέστῳ ἐφέσει, Θεο-

γεννῆτορ Δέσποινα· δόξα χρη-
ματίζεις γάρ, τῶν βροτῶν 
κυήσασα, τὸν τῆς δόξης Κύριον 
ἄχραντε. 

Κανών α', ᾨδὴ γ', Προεόρτιος 

Ἦχος δ'. Ὁ Εἱρμὸς  

Οὐκ ἐν σοφίᾳ, καὶ δυνάμει καὶ 
πλούτῳ καυχώμεθα, ἀλλ᾿ ἐν σοὶ τῇ 
τοῦ Πατρός, ἐνυποστάτῳ σοφίᾳ 
Χριστέ· οὐ γὰρ ἐστιν ἅγιος, πλήν 
σου Φιλάνθρωπε.Δὶς 

Στίχ.Σταυρέ τοῦ Χριστοῦ σῶσον 

ἡμᾶς τῇ δυνάμει σου. 

Δόξαν Χριστοῦ σε, χρηματίσαντα 
πίστει δοξάζομεν, δοξαζόμενοι ταῖς 
σαῖς, δεδοξασμένε Κυρίου Σταυρέ, 
σεπταῖς περιπτύξεσι, καὶ φωτιζόμε-
νοι. 

Στίχ.Σταυρέ τοῦ Χριστοῦ σῶσον 

ἡμᾶς τῇ δυνάμει σου. 

Ἐν εὐφροσύνῃ, προσελθόντες Πι-
στοὶ ἀρυσώμεθα, ὡς ἐκ κρήνης κα-
θαρᾶς Σταυροῦ, ἀείζωα νάματα, καὶ 
διασῳζόμενοι, Θεὸν ὑμνήσωμεν. 

Στίχ.Σταυρέ τοῦ Χριστοῦ σῶσον 

ἡμᾶς τῇ δυνάμει σου. 

Ζωὴ ὑπάρχων, Ἰησοῦς κρεμασθεὶς 
τεθανάτωται, ἐπὶ ξύλου τοῦ Σταυ-
ροῦ· ὃν νῦν πιστῶς προσπτυσσόμενοι, 
πάθη ἀποφεύγομεν, θανάτου 
πρόξενα.  

Στίχ.Ὑπεραγία Θεοτόκε σῶσον 

ἡμᾶς.   Θεοτοκίον 

Ἐπιφανεῖσα, τῆς ψυχῆς μου τὸ 
σκότος ἀπέλασον, ἁμαρτίας τὰς 
σειρᾶς, ἁγνὴ Παρθένε διάρρηξον, 

σῶσόν με κυήσασα, τὸν Πανοικτίρ-
μονα. 

Κανών β', ᾨδὴ γ', τῶν Ἐγκαινίων 

Ἦχος δ' 

Εὐφραίνεται ἐπὶ σοὶ 

Στίχ. Δόξα  σοι,  ὁ  Θεὸς ἡμῶν, 

δόξα σοι. 

Ἡγίασας ἐπὶ γῆς, τὴν Ἐκκλησίαν 
σου Χριστὲ Πνεύματι, χρίσας αὐτὴν 
σήμερον, σῆς ἀγαλλιάσεως ἔλαιον. 

Στίχ. Δόξα  σοι, ὁ Θεὸς ἡμῶν, 

δόξα σοι. 

Θεμέλιόν σε Χριστέ, ἡ Ἐκκλησία 
ἀρραγὲς ἔχουσα, τῷ σῷ Σταυρῷ 
στέφεται, ὡς βασιλικῷ διαδήματι. 

Στίχ. Δόξα  σοι, ὁ Θεὸς ἡμῶν, 

δόξα σοι. 

Ἀνέδειξας ἀγαθέ, τὴν χειροποίη-
τον σκηνὴν σήμερον, τῆς ὑπὲρ νοῦν 
δόξης σου, οἰκονομικῶς οἰκητήριον. 

Στίχ.Ὑπεραγία Θεοτόκε σῶσον 

ἡμᾶς.   Θεοτοκίον 

Σὺ μόνη τοῖς ἐπὶ γῆς, τῶν ὑπὲρ 
φύσιν ἀγαθῶν πρόξενος, Μήτηρ Θεοῦ 
γέγονας· ὅθεν σοι τὸ χαῖρε προσάγο-
μεν. 

Κανών γ', ᾨδὴ γ', τοῦ Ἁγίου 

Ἦχος πλ. α' 

Ὁ πήξας ἐπ̓ οὐδενὸς  

Στίχ. Ἅγιε τοῦ Θεοῦ, πρέσβευε 

ὑπὲρ  ἡμῶν. 

Ἁγίου τὸν φωτισμόν, μετέλαβες 
Πνεύματος, καὶ τὴν θείαν χάριν ἐκ 
θείου στόματος, ὅλην εἰσεδέξω πα-
νοικί, τοῦ θείου Κορυφαίου, ἐπι-
στασίαις καταγγέλλοντος, τὰ σω-
τηριώδη διδάγματα. 

Στίχ. Ἅγιε τοῦ Θεοῦ, πρέσβευε 

ὑπὲρ  ἡμῶν. 

Ὑψώθης ταῖς ἀρεταῖς, ὡς 
κέδρος ὑψίκομος, καὶ καρποὺς 

εὐώδεις ἡμῖν προσήνεγκας, τὴν τῶν 
διδαγμάτων παροχήν, τὴν χάριν 

τῶν θαυμάτων, καὶ ἰαμάτων τὴν 
ἐνέργειαν, μάκαρ Ἱεράρχα 
Κορνήλιε. 

Δόξα...  

Μεγίστης ἀξιωθείς, εὐκλείας 
Κορνήλιε, σὺν τῷ Κορυφαίῳ καὶ 
ἄλλοις πλείοσιν, ἔδραμες κη-
ρύττων πανταχοῦ, τὸ κήρυγμα τὸ 

θεῖον, δι᾿ οὗ ἡμεῖς φωταγωγούμε-
νοι, σκότους ἀγνωσίας ἐρρύσθη-
μεν. 

Καὶ νῦν... Θεοτοκίον 

Ἁγνείας φωτοειδές, γεγένησαι 
σκήνωμα, καὶ τὸν φωτοδότην 
φέρεις σαρκούμενον, ἄνθρωπον 

ὀφθέντα καθ᾿ ἡμᾶς, διὰ φιλανθρω-
πίαν, καὶ τὴν φθορὰν ἐξαφανίσα-
ντα, Ἄφθορε βροτῶν ἡ ἀνάκλησις. 

Μικρά Συναπτή 

Ἔτι καὶ ἔτι...  

Κύριε, ἐλέησον 

Ἀντιλαβοῦ, σῶσον... 

Κύριε, ἐλέησον 

Τῆς Παναγίας, ἀχράντου... 

Σοί, Κύριε. 

Ὅτι Σὺ εἶ ὁ Θεὸς ἡμῶν...  

Ἀμήν. 
Κάθισμα 

Ἦχος πλ. δ'. Τὸ προσταχθὲν  

Τοῦ μαρτυρίου τὴν σκηνὴν Θεὸς 
παρέδειξε, καὶ ὁ θεσπέσιος Μωσῆς 
ἐν γῇ ἐπήξατο, καὶ ναὸν ἐγκαινίζει 
Σολομὼν ἐν θυσίαις· ἡμεῖς δὲ ἐπὶ 

τὴν νέαν Ἱερουσαλήμ, τῇ πίστει 
καταφυγόντες δαυϊτικῶς, δῶμεν 
θείαν ἀνύμνησιν, τῷ Σταυρωθέντι 
δι' ἡμᾶς, αἰτούμενοι συγχώρησιν, 
πάντων ὧν περ ἡμάρτομεν. 

Κάθισμα τοῦ Σταυροῦ 

Ἦχος δ' 

Ἐπεφάνης σήμερον  

Ὁ Σταυρός σου Κύριε, ὡς φῶς 
ἐκλάμπων, τὰς τοῦ σκότους 
φάλαγγας, ἀποδιώκει· καὶ πι-

στούς, καταφαιδρύνει τοὺς ψάλλο-
ντας· Σταυρὸς ὑπάρχει, τοῦ 
κόσμου τὸ καύχημα. 

Δόξα... τοῦ Ἁγίου ὅμοιον 

Ἀπαρχὴν ἁγίαν σε, ἡ Ἐκκλησία, 
ἐξ ἐθνῶν ἐδέξατο, καταφωτίζοντα 

αὐτήν, ταῖς ἐναρέτοις σου πράξε-
σιν, Ἱερομύστα, θεόφρον Κορνήλιε. 

Καὶ νῦν... Θεοτοκίον 

Ταχὺ προκατάλαβε  

Ἐν πίστει τὰ Ἐγκαίνια, ἐπιτε-
λοῦμεν φαιδρῶς, τοῦ οἴκου σου 
Ἄχραντε, εὐλογημένη ἁγνή, Παρ-
θένε πανύμνητε· χαίροντες τῇ 
ἐλπίδι, τῇ εἰς σὲ Θεοτόκε, αἰτοῦμέν 
σε τοῦ πρεσβεύειν, τῷ Σωτῆρι 
ἀπαύστως, αὐτῷ τῷ σαρκωθέντι 
ἐκ σοῦ, σῶσαι τὰς ψυχὰς ἡμῶν. 

Μικρά Συναπτή 

Ἔτι καὶ ἔτι...  

Κύριε, ἐλέησον 

Ἀντιλαβοῦ, σῶσον... 

Κύριε, ἐλέησον 

Τῆς Παναγίας, ἀχράντου... 

Σοί, Κύριε. 

Ὅτι Σὺ γὰρ εἶ ὁ Βασιλεύς τῆς 
εἰρήνης...  

Κοντάκιον τῶν Ἐγκαινίων 

Ἦχος δ'. Ἐπεφάνης σήμερον  

Οὐρανὸς πολύφωτος ἡ Ἐκκλη-
σία, ἀνεδείχθη ἅπαντας, φωταγω-
γοῦσα τοὺς πιστούς· ἐν ᾧ ἑστῶτες 
κραυγάζομεν· Τοῦτον τὸν οἶκον, 
στερέωσον Κύριε. 

Ὁ Οἶκος 

Ἐπιδημήσαντος ἡμῖν, τοῦ Λόγου 
κατὰ σάρκα, ὁ τῆς βροντῆς μὲν 
γόνος φησὶ καθυπογράφων· Ἐθεα-
σάμεθα φαιδρῶς τὴν δόξαν, ἣν 
εἶχεν ὁ Υἱὸς παρὰ τοῦ Πατρός, ἐν 
ἀληθείας χάριτι. Ὅσοι δὲ πίστει 

τοῦτον ἐλάβομεν, ἔδωκε τοῖς πᾶσιν 
ἐξουσίαν, τοῦ γενέσθαι τέκνα 
Θεοῦ, οἳ οὐκ ἐξ αἱμάτων, οὐδὲ ἐκ 
θελήματος σαρκὸς ἀναγεννηθέντες, 
ἀλλ᾿ ἐκ Πνεύματος Ἁγίου ἐπαυ-
ξηθέντες, οἶκον προσευχῆς ἐπήξα-
μεν, καὶ βοῶμεν· Τοῦτον τὸν οἶκον 
στερέωσον Κύριε. 

Σ Υ Ν Α Ξ Α Ρ Ι Ο Ν 

Τῇ ΙΓ' τοῦ αὐτοῦ μηνός, Μνήμη 
τῶν Ἐγκαινίων τῆς ἁγίας τοῦ Χρι-
στοῦ καὶ Θεοῦ ἡμῶν Ἀναστάσεως. 

Στίχοι 

Νόμον παλαιὸν Ἰσραὴλ πληρῶν 
νέος, 

Ἐγκαινίοις σοι τὸν τάφον τιμᾷ 
Λόγε. 

Τύχθη ἀναστάσεως τρισκαιδεκάτῃ 
καινισμός. 

Τῇ αὐτῇ ἡμέρᾳ, Μνήμη τοῦ Ἁγίου 
Κορνηλίου τοῦ Ἑκατοντάρχου. 

Στίχοι 

Ζωῆς ἀπίστου Κορνήλιον ἐξάγεις, 

Πιστῶν ἀπαρχὴν τῶν ἐθνῶν Χριστέ 
μου. 

Τῇ αὐτῇ ἡμέρᾳ, Μνήμη τῶν Ἁγίων 
Μαρτύρων Κρονίδου, Λεοντίου, Σε-
ραπίωνος, Στράτωνος, Σελεύκου, 
Μακροβίου, Γορδιανοῦ, Ζωτικοῦ, 
Ἠλεί, Λουκιανοῦ, καὶ Οὐαλεριανοῦ. 

Ὁ ὅσιος πατὴρ ἡμῶν Πέτρος ὁ ἐν 
τῇ Ἀγρέᾳ ἐν εἰρήνῃ τελειοῦται. 

Ὁ ὅσιος νέος Ἱερόθεος ὁ Ἰβηρίτης, 
ὁ κατὰ τὸ 1720 ἀκμάσας, ἐν εἰρήνῃ 
τελειοῦται. 

Ταῖς αὐτῶν ἁγίαις πρεσβείαις, 
ὁ Θεός, ἐλέησον ἡμᾶς. Ἀμήν. 

ΚΑΤΑΒΑΣΙΑΙ 

Καταβαίαι τῆς Ὑψώσεως τοῦ 

Τιμίου Σταυροῦ . 

 Ὠδὴ α’.  Ἦχος  πλ. δ΄. 

Σταυρὸν χαράξας Μωσῆς, ἐπ' 
εὐθείας ῥάβδῳ, τὴν Ἐρυθρὰν 
διέτεμε, τῷ Ἰσραὴλ πεζεύσαντι, 
τὴν δὲ ἐπιστρεπτικῶς, Φαραὼ τοῖς 
ἅρμασι, κροτήσας ἥνωσεν, ἐπ' 
εὔρους διαγράψας, τὸ ἀήττητον 

ὅπλον. Διὸ Χριστῷ ᾂσωμεν, τῷ 
Θεῷ ἡμῶν, ὅτι δεδόξασται.  

  Ὠδὴ γ΄. 

Ῥάβδος εἰς τύπον τοῦ μυστηρίου 
παραλαμβάνεται, τῷ βλαστῷ γὰρ 
προκρίνει τὸν ἱερέα. Τῇ στει-
ρευούσῃ δὲ πρῴην, Ἐκκλησία νῦν 

ἐξήνθησε, ξύλον Σταυροῦ,εἰς 
κράτος καὶ στερέωμα. 

 Ὠδὴ δ΄. 

Εἰσακήκοα Κύριε, τῆς οἰκο-
νομίας σου τὸ μυστήριον, κα-
τενόησα τὰ ἔργα σου, καὶ ἐδόξασά 
σου τὴν θεότητα.  

Ὠδὴ ε΄. 

Ὢ τρισμακάριστον ξύλον! ἐν ᾧ 
ἐτάθη Χριστός, ὁ Βασιλεὺς καὶ 
Κύριος΄ δι’ οὗ πέπτωκεν ὁ ξύλῳ 
ἀπατήσας, τῷ ἐν σοὶ δελεασθείς, 
Θεῷ τῷ προσπαγέντι σαρκί, τῷ 
παρέχοντι, τὴν εἰρήνην ταῖς ψυχαῖς 

ἡμῶν. 
Ὠδὴ ς΄. 

Νοτίου θηρὸς ἐν σπλάγχνοις, 
παλάμας Ἰωνᾶς, σταυροειδῶς 
διεκπετάσας, τὸ σωτήριον πάθος 

προδιετύπου σαφῶς. Ὅθεν τριήμε-
ρος ἐκδύς, τὴν ὑπερκόσμιον 

Ἀνάστασιν ὑπεζωγράφησε, τοῦ 
σαρκὶ προσπαγέντος Χριστοῦ τοῦ 
Θεοῦ, καὶ τριημέρῳ ἐγέρσει τὸν 
κόσμον φωτίσαντος.  

Ὠδὴ ζ΄. 

Ἔκνοον πρόσταγμα τυράννου, 
δυσσεβοῦς, λαοὺς ἐκλόνησε, πνέον 
ἀπειλῆς, καὶ δυσφημίας θεοστυ-
γοῦς. Ὅμως τρεῖς Παῖδας οὐκ 
ἐδειμάτωσε θυμὸς θηριώδης, οὐ 
πῦρ βρόμιον΄ ἀλλ' ἀντηχοῦντι δρο-

σοβόλῳ πνεύματι, πυρὶ συνόντες 
ἔψαλλον΄ ὁ ὑπερύμνητος τῶν Πα-
τέρων καὶ ἡμῶν, Θεὸς εὐλογητὸς 
εἶ.  

Ὠδὴ η΄. 

Αἰνοῦμεν, εὐλογοῦμεν καὶ προ-

σκυνοῦμεν τὸν Κύριον. 

Εὐλογεῖτε Παῖδες, τῆς Τριάδος 
ἰσάριθμοι, Δημιουργὸν Πατέρα 
Θεόν, ὑμνεῖτε τὸν συγκαταβάντα 
Λόγον, καὶ τὸ πῦρ εἰς δρόσον με-
ταποιήσαντα, καὶ ὑπερυψοῦτε, τὸ 
πᾶσι ζωὴν παρέχον, Πνεῦμα 
πανάγιον εἰς τοὺς αἰῶνας.  

Τὴν Θεοτόκον καὶ μητέρα τοῦ 
φωτὸς… 

ΤΙΜΙΩΤΕΡΑ ( Ἦχος  πλ. δ΄ ) 

Στίχ. Μεγαλύνει ἡ ψυχή μου τὸν 

Κύριον, καὶ ἠγαλλίασε τὸ πνεῦμά 

μου ἐπὶ τῷ Θεῷ τῷ σωτῆρί μου. 

Τὴν Τιμιωτέραν τῶν Χερουβείμ, 
καὶ ἐνδοξοτέραν ἀσυγκρίτως τῶν 
Σεραφείμ, τὴν ἀδιαφθόρως Θεὸν 
Λόγον τεκοῦσαν, τὴν ὄντως Θεοτό-
κον, σὲ μεγαλύνομεν. 

Στίχ. Ὅτι ἐπέβλεψεν ἐπὶ τὴν τα-

πείνωσιν τῆς δούλης αὐτοῦ· ἰδοὺ 

γὰρ ἀπὸ τοῦ νῦν μακαριοῦσί με 
πᾶσαι αἱ γενεαί. 

Τὴν Τιμιωτέραν… 

Στίχ. Ὅτι ἐποίησέ μοι μεγαλεῖα 

ὁ Δυνατός, καὶ ἅγιον τὸ ὄνομα 
αὐτοῦ, καὶ τὸ ἔλεος αὐτοῦ εἰς γε-
νεὰν καὶ γενεὰν τοῖς φοβουμένοις 
αὐτόν. 

Τὴν Τιμιωτέραν… 

Στίχ. Ἐποίησε κράτος ἐν 

βραχίονι αὐτοῦ, διεσκόρπισεν ὑπε-
ρηφάνους διανοίᾳ καρδίας αὐτῶν. 

Τὴν Τιμιωτέραν… 

Στίχ. Καθεῖλε δυνάστας ἀπὸ 

θρόνων καὶ ὕψωσε ταπεινούς, 
πεινῶντας ἐνέπλησεν ἀγαθῶν καὶ 
πλουτοῦντας ἐξαπέστειλεν κενούς. 

Τὴν Τιμιωτέραν… 

Στίχ. Ἀντελάβετο ᾽Ισραὴλ παι-

δὸς αὐτοῦ, μνησθῆναι ἐλέους, κα-

θὼς ἐλάλησε πρὸς τοὺς πατέρας 
ἡμῶν, τῷ Ἀβραὰμ καὶ τῷ σπέρματι 
αὐτοῦ ἕως αἰῶνος. 

Τὴν Τιμιωτέραν… 
Καταβασία. Ὠδὴ θ΄. 

Μυστικὸς εἶ Θεοτόκε Παράδει-
σος, ἀγεωργήτως βλαστήσασα Χρι-

στόν, ὑφ' οὗ τὸ τοῦ Σταυροῦ ζω-
ηφόρον ἐν γῇ, πεφυτούργηται δέν-
δρον. Διὸ νῦν ὑψουμένου προσκυ-
νοῦντες αὐτόν, σὲ μεγαλύνομεν. 

Συναπτὴ μικρά καὶ ἡ Ἐκφώνησις 

Ὅτι σὲ αἰνοῦσι πᾶσαι αἱ δυνά-
μεις…  

ΕΞΑΠΟΣΤΕΙΛΑΡΙΑ 

Ἦχος β' 

Τοῖς Μαθηταῖς συνέλθωμεν  

Ἐν Γολγοθᾷ ὁ Κύριος, ὑψωθεὶς 
ἑκουσίως, ἐπὶ Σταυροῦ εἰργάσατο, 
τὴν ἡμῶν σωτηρίαν, καινίσας 

πᾶσαν τήν κτίσιν, τάφῳ δέ ζω-
οδόχῳ, ἐτέθη καὶ τριήμερος, ὡς 

Θεὸς ἐξανέστη, οὗ τῆς λαμπρᾶς, 
καὶ σεπτῆς ἐγέρσεως ἐκτελοῦμεν, 
σὺν ἀσωμάτοις τάξεσι, τὰ ἐγκαίνια 
πάντες. 

Ἐξαποστειλάριον 

Ἦχος β' 

Τοῖς Μαθηταῖς συνέλθωμεν  

Μέσον τῆς γῆς ὁ Κύριος, καὶ 
Θεὸς σωτηρίαν, διὰ Σταυροῦ 
εἰργάσατο, σαρκωθεὶς ἑκουσίως, 
εἰς ἀνακαίνισιν κόσμου· τάφῳ κα-
τατεθεὶς δέ, τριήμερος ἐγήγερται, 
καὶ ζωῆς ἀρραβῶνα, τὴν ἑαυτοῦ, 
προδεικνύει ἔγερσιν, ἧς ἐν πίστει, 

τελοῦμεν τὰ ἐγκαίνια, τοῦ Θεοῦ 
σὺν Ἀγγέλοις. 

Θεοτοκίον 

Ἦχος β' 

Τοῖς Μαθηταῖς συνέλθωμεν  

Μετ᾿ εὐφροσύνης κράζομεν, σοὶ 
τὸ Χαῖρε Παρθένε· χαῖρε ἀρᾶς ἡ 
λύτρωσις, τοῦ Ἀδὰμ καὶ τῆς Εὔας· 
Χαῖρε δι᾿ ἧς ἀνυψώθη, τῶν βροτῶν 
ἡ οὐσία, πρὸς δόξαν ὑπερκόσμιον, 
τοῦ Υἱοῦ καὶ Θεοῦ σου, χαῖρε δι᾿ 
ἧς, ὑπ᾿ Ἀγγέλων πάντοτε προσκυ-
νεῖται, ἐν οὐρανοῖς πανύμνητε, Θε-
οτόκε Μαρία. 

ΑΙΝΟΙ .  Ἦχος δ΄. 

Πᾶσα πνοὴ αἰνεσάτω τὸν Κύ-
ριον. Αἰνεῖτε τὸν Κύριον ἐκ τῶν 

οὐρανῶν· αἰνεῖτε αὐτὸν ἐν τοῖς 
ὑψίστοις. Σοὶ πρέπει ὕμνος τῷ 
Θεῷ.  

Αἰνεῖτε αὐτόν, πάντες οἱ Ἄγγε-
λοι αὐτοῦ· αἰνεῖτε αὐτόν, πᾶσαι αἱ 
δυνάμεις αὐτοῦ. Σοὶ πρέπει ὕμνος 
τῷ Θεῷ.  

Εἰς τοὺς Αἴνους, ἱστῶμεν Στίχους ς' καὶ 

ψάλλομεν Στιχηρὰ Προσομοια. 

Στιχηρὰ Προσόμοια 

Ἦχος δ'.Ἔδωκας σημείωσιν  

Στίχ. Αἰνεῖτε αὐτὸν ἐπὶ ταῖς δυ-

ναστείαις αὐτοῦ, αἰνεῖτε αὐτὸν 
κατὰ τὸ πλῆθος τῆς μεγαλωσύνης 
αὐτοῦ. 

Σήμερον ὁ ἔνθεος, καὶ ἱερὸς καὶ 
σεβάσμιος, τῆς Χριστοῦ 
ἀναστάσεως, φαιδρῶς ἐγκαινίζε-
ται, φωτοφόρος οἶκος· καὶ νέμει ἐν 

κόσμῳ, τάφος ὁ θεῖος τὴν ζωήν, καὶ 
ἐμπαρέχει πηγὴν ἀθάνατον, βλυ-
στάνει ῥεῖθρα χάριτος· θαυμάτων 
βρύει τὰ νάματα, καὶ δωρεῖται 
ἰάματα, τοῖς αὐτὸν πίστει μέλπου-
σιν.  

Στίχ.  Αἰνεῖτε αὐτὸν ἐν ἤχῳ σάλ-

πιγγος, αἰνεῖτε αὐτὸν ἐν ψαλτηρίῳ 
καὶ κιθάρᾳ. 

Σήμερον ὁ ἔνθεος, καὶ ἱερὸς καὶ 
σεβάσμιος, τῆς Χριστοῦ 

ἀναστάσεως, φαιδρῶς ἐγκαινίζε-
ται, φωτοφόρος οἶκος· καὶ νέμει ἐν 
κόσμῳ, τάφος ὁ θεῖος τὴν ζωήν, καὶ 
ἐμπαρέχει πηγὴν ἀθάνατον, βλυ-
στάνει ῥεῖθρα χάριτος· θαυμάτων 
βρύει τὰ νάματα, καὶ δωρεῖται 
ἰάματα, τοῖς αὐτὸν πίστει μέλπου-
σιν. 

Στίχ. Αἰνεῖτε αὐτὸν ἐν τυμπάνῳ 

καὶ χορῷ, αἰνεῖτε αὐτὸν ἐν χορδαῖς 

καὶ ὀργάνῳ.  

Ἤστραψεν ἡ ἄνωθεν, φωτο-
φανὴς αἴγλη λάμπουσα, καὶ τὰ 
πάντα φωτίζουσα· πιστῶς οὖν 
τιμήσωμεν, τὴν Χριστοῦ τοῦ 
Κτίστου, ἀνάστασιν πάντες, καὶ 
ἐγκαινίων ἱερῶν, τὴν ζωηφόρον 

θείαν πανήγυριν, ἐν ὕμνοις 
ἑορτάσωμεν, καὶ ἐν ψαλμοῖς 

ἀλαλάξωμεν, ὅπως ἵλεων εὔρωμεν, 
τὸν Σωτῆρα καὶ Κύριον. 

Στίχ. Αἰνεῖτε αὐτὸν ἐν τυμπάνῳ 

καὶ χορῷ, αἰνεῖτε αὐτὸν ἐν χορδαῖς 
καὶ ὀργάνῳ.  

Μέσον γῆς ὑψούμενον, προκατι-
δεῖν ἐφιέμενοι, τοῦ Σταυροῦ 
σκῆπτρον ἅγιον, ψυχὰς προκα-
θάρωμεν, ἀστραφθῶμεν φρένας, 

φωτὶ λαμπρυνθῶμεν, καὶ ἐν 
δυνάμει θεϊκῇ, καταυγασθέντες 
Χριστὸν ὑμνήσωμεν, τῷ ξύλῳ τῷ 
σεπτῷ αὐτοῦ, ἁγιασμὸν παρεχόμε-
νον, τοῖς ἐν πίστει γεραίρουσι, καὶ 
θερμῶς αὐτὸν μέλπουσιν. 

Δοξαστικὸν. Ἦχος γ' 

Δόξα... 

Πρὸς σεαυτὸν ἐπανάγου 
ἄνθρωπε, γενοῦ καινὸς ἀντὶ πα-
λαιοῦ, καὶ ψυχῆς ἑόρταζε τὰ 

ἐγκαίνια, ἕως καιρός, ὁ βίος ἐγκαι-
νιζέσθω σοι, πάσης πολιτείας ὁδός, 
τὰ ἀρχαῖα παρῆλθεν· ἰδοὺ γέγονε 
τὰ πάντα καινά. Τοῦτο τῇ ἑορτῇ 
καρποφόρησον, τὴν καλὴν ἀλλοίω-
σιν ἀλλοιούμενος· οὕτως 
ἐγκαινίζεται ἄνθρωπος, οὕτω 
τιμᾶται ἡ τῶν Ἐγκαινίων ἡμέρα. 

Θεοτοκίον. Ἦχος γ' 

Καὶ νῦν... 

Χριστὲ ὁ Θεὸς ἡμῶν, ὁ τὴν 
ἑκούσιόν σου σταύρωσιν, εἰς κοι-

νὴν ἐξανάστασιν, τοῦ γένους τῶν 
ἀνθρώπων καταδεξάμενος, καὶ τῷ 
καλάμῳ τοῦ Σταυροῦ, βαφαῖς ἐρυ-
θραῖς τοὺς σεαυτοῦ δακτύλους 
αἱματώσας, ταῖς ἀφεσίμοις ἡμῖν, 

βασιλικῶς ὑπογράψαι φιλανθρω-
πευσάμενος, μὴ παρίδῃς ἡμᾶς κιν-

δυνεύοντας, καὶ πάλιν τὴν ἀπὸ σοῦ 
διάστασιν· ἀλλ᾿ οἰκτείρησον μόνε 
μακρόθυμε, τὸν ἐν περιστάσει 
λαόν σου, καὶ ἀνάστηθι, πολέμησον 
τοὺς πολεμοῦντας ἡμᾶς, ὡς μόνος 
παντοδύναμος. 

 

Δοξολογία Μεγάλη 

 Ἦχος γ'  

Δόξα σοι τῷ δείξαντι τὸ φῶς. 
Δόξα ἐν ὑψίστοις Θεῷ, καὶ ἐπὶ γῆς 
εἰρήνη, ἐν ἀνθρώποις εὐδοκία. 

Ὑμνοῦμέν σε, εὐλογοῦμέν σε, 
προσκυνοῦμέν σε, δοξολογοῦμέν 
σε, εὐχαριστοῦμέν σοι, διὰ τὴν 
μεγάλην σου δόξαν. 

Κύριε βασιλεῦ, ἐπουράνιε Θεέ, 
Πάτερ παντοκράτορ, Κύριε Υἱὲ μο-
νογενές, Ἰησοῦ Χριστέ, καὶ Ἅγιον 
Πνεῦμα. 

Κύριε ὁ Θεός, ὁ ἀμνὸς τοῦ Θεοῦ, 
ὁ Υἱὸς τοῦ Πατρός, ὁ αἴρων τὴν 
ἁμαρτίαν τοῦ κόσμου, ἐλέησον 

ἡμᾶς, ὁ αἴρων τὰς ἁμαρτίας τοῦ 
κόσμου. 

Πρόσδεξαι τὴν δέησιν ἡμῶν, ὁ 
καθήμενος ἐν δεξιᾷ τοῦ Πατρός, 
καὶ ἐλέησον ἡμᾶς. 

Ὅτι σὺ εἶ μόνος Ἅγιος, σὺ εἶ 
μόνος Κύριος, Ἰησοῦς Χριστός, εἰς 
δόξαν Θεοῦ Πατρός. Ἀμήν. 

Καθ’ ἑκάστην ἡμέραν εὐλογήσω 
σε, καὶ αἰνέσω τὸ ὄνομά σου εἰς 
τὸν αἰῶνα, καὶ εἰς τὸν αἰῶνα τοῦ 

αἰῶνος. 

Καταξίωσον, Κύριε, ἐν τῇ ἡμέρᾳ 
ταύτῃ, ἀναμαρτήτους φυλαχθῆναι 
ἡμᾶς. 

Εὐλογητὸς εἶ, Κύριε, ὁ Θεὸς τῶν 
Πατέρων ἡμῶν, καὶ αἰνετὸν καὶ δε-
δοξασμένον τὸ ὄνομά σου εἰς τοὺς 
αἰῶνας. Ἀμήν. 

Γένοιτο, Κύριε, τὸ ἔλεός σου ἐφ’ 
ἡμᾶς, καθάπερ ἠλπίσαμεν ἐπὶ σέ. 

Εὐλογητὸς εἶ, Κύριε, δίδαξόν με 
τὰ δικαιώματά σου. 

Εὐλογητὸς εἶ, Κύριε, δίδαξόν με 
τὰ δικαιώματά σου. 

Εὐλογητὸς εἶ, Κύριε, δίδαξόν με 
τὰ δικαιώματά σου. 

Κύριε, καταφυγὴ ἐγενήθης ἡμῖν, 
ἐν γενεᾷ καὶ γενεᾷ. Ἐγὼ εἶπα΄ 
Κύριε, ἐλέησόν με, ἴασαι τὴν ψυχήν 

μου, ὅτι ἥμαρτόν σοι. 

Κύριε, πρὸς σὲ κατέφυγον, 
δίδαξόν με τοῦ ποιεῖν τὸ θέλημά 
σου, ὅτι σὺ εἶ ὁ Θεός μου. 

Ὅτι παρὰ σοὶ πηγὴ ζωῆς, ἐν τῷ 
φωτί σου ὀψόμεθα φῶς. 

Παράτεινον τὸ ἔλεός σου τοῖς 
γινώσκουσί σε. 

 Ἅγιος ὁ Θεός, Ἅγιος Ἰσχυρός, 
Ἅγιος Ἀθάνατος, ἐλέησον ἡμᾶς. 

Ἅγιος ὁ Θεός, Ἅγιος Ἰσχυρός, 
Ἅγιος Ἀθάνατος, ἐλέησον ἡμᾶς. 

Ἅγιος ὁ Θεός, Ἅγιος Ἰσχυρός, 
Ἅγιος Ἀθάνατος, ἐλέησον ἡμᾶς. 

Δόξα Πατρὶ καὶ Υἱῷ καὶ ἁγίῳ 
Πνεύματι. 

Καὶ νῦν καὶ ἀεὶ καὶ εἰς τοὺς 
αἰῶνας τῶν αἰώνων. Ἀμήν. 

Ἅγιος Ἀθάνατος, ἐλέησον ἡμᾶς. 

Ἅγιος ὁ Θεός,  

Ἅγιος Ἰσχυρός,  

Ἅγιος Ἀθάνατος, ἐλέησον ἡμᾶς. 
Ἀπολυτίκιον τῶν Ἐγκαινίων 

Ἦχος δ' 

Ὡς τοῦ ἄνω στερεώματος τὴν 

εὐπρέπειαν, καὶ τὴν κάτω συνα-
πέδειξας ὡραιότητα, τοῦ ἁγίου 

σκηνώματος τῆς δόξης σου Κύριε. 
Κραταίωσον αὐτὸ εἰς αἰῶνα 
αἰῶνος, καὶ πρόσδεξαι ἡμῶν, τὰς 
ἐν αὐτῷ ἀπαύστως προσαγομένας 
σοι δεήσεις, πρεσβείαις τῆς Θε-
οτόκου, ἡ πάντων ζωὴ καὶ ἀνάστα-
σις. 

ΕΙΣ ΤΗΝ ΘΕΙΑΝ ΛΕΙΤΟΥΡΓΙΑΝ 

ΑΝΤΙΦΩΝΑ ( τῆς ἑορτῆς) 

Ἀντίφωνον Α΄. Ἦχος β́. 

Στίχ.Εὐλόγει ἡ ψυχή μου, τὸν 
Κύριον, καὶ πάντα τὰ ἐντός μου τὸ 
ὄνομα τὸ ἅγιον αὐτοῦ. 

Ταῖς πρεσβείαις τῆς Θεοτόκου, 
Σῶτερ σῶσον ἡμᾶς. 

Στίχ.Εὐλόγει, ἡ ψυχή μου, τὸν 
Κύριον, καὶ μὴ ἐπιλανθάνου πάσας 
τὰς ἀνταποδόσεις αὐτοῦ. 

Ταῖς πρεσβείαις τῆς Θε-
οτόκου… 

Στίχ. Κύριος ἐν τῷ οὐρανῷ 
ἡτοίμασε τὸν θρόνον αὐτοῦ, καὶ ἡ 
βασιλεία αὐτοῦ πάντων δεσπόζει. 

Ταῖς πρεσβείαις τῆς Θε-
οτόκου… 

Στίχ. Εὐλογεῖτε τὸν Κύριον, 
πάντα τὰ ἔργα αὐτοῦ, ἐν παντὶ 
τόπῳ τῆς δεσποτείας αὐτοῦ. 

Ταῖς πρεσβείαις τῆς Θε-
οτόκου… 

Δόξα Πατρί…Καὶ νῦν. 

Ταῖς πρεσβείαις τῆς Θε-
οτόκου… 

Ἀντίφωνον Β΄. Ἦχος β́. 

Στίχ. Αἴνει, ἡ ψυχή μου τὸν 

Κύριον, αἰνέσω Κύριον ἐν τῇ ζωῇ 
μου ψαλῶ τῷ Θεῷ μου ἕως 
ὑπάρχω. 

Σῶσον ἡμᾶς, Υἱὲ Θεοῦ, ὁ ἐν Ἁγί-
οις θαυμαστός, ψάλλοντάς σοι 
Ἀλληλούϊα. 

Στίχ.  Μακάριος, οὗ ὁ Θεὸς 

Ἰακὼβ βοηθὸς αὐτοῦ, ἡ ἐλπὶς 
αὐτοῦ ἐπὶ Κύριον τὸν Θεὸν αὐτοῦ. 

Σῶσον ἡμᾶς, Υἱὲ Θεοῦ, ὁ ἐν Ἁγί-
οις θαυμαστός, ψάλλοντάς σοι 
Ἀλληλούϊα. 

Στίχ. Τὸν ποιήσαντα τὸν 

οὐρανὸν καὶ τὴν γῆν, τὴν θάλασσαν 

καὶ πάντα τὰ ἐν αὐτοῖς· 

Σῶσον ἡμᾶς, Υἱὲ Θεοῦ, ὁ ἐν Ἁγί-
οις θαυμαστός, ψάλλοντάς σοι 
Ἀλληλούϊα. 

Στίχ.. Βασιλεύσει Κύριος εἰς τὸν 

αἰῶνα, ὁ Θεός σου, Σιών, εἰς γε-
νεὰν καὶ γενεάν. 

Σῶσον, ἡμᾶς, Υἱὲ Θεοῦ, ὁ ἐν Ἁγί-
οις θαυμαστός, ψάλλοντάς σοι 
Ἀλληλούϊα. 

Δόξα Πατρὶ… Καὶ νῦν… 

Ὁ μονογενὴς Υἱὸς καὶ Λόγος τοῦ 
Θεοῦ, ἀθάνατος ὑπάρχων, καὶ κα-
ταδεξάμενος, διὰ τὴν ἡμετέραν 

σωτηρίαν, σαρκωθῆναι ἐκ τῆς 
ἁγίας Θεοτόκου καὶ ἀειπαρθένου 
Μαρίας, ἀτρέπτως ἐνανθρωπήσας, 
σταυρω-θείς τε, Χριστὲ ὁ Θεός, 
θανάτῳ θάνατον πατήσας, Εἷς ὢν 
τῆς ἁγίας Τριάδος, συνδοξαζόμε-
νος τῷ Πατρὶ καὶ τῷ ἁγίῳ 
Πνεύματι, σῶσον ἡμᾶς. 

Ἀντίφωνον Γ΄ 

Ἦχος α΄. 

Στίχ. ά.  Σοι πρὲπει ὕμνος, ὁ 

Θεός, ἐν Σιών, καὶ σοὶ ἀποδοθήσε-
ται εὐχὴ ἐν ῾Ιερουσαλήμ. 

Ἀπολυτίκιον. 

Ἀπολυτίκιον τῶν Ἐγκαινίων 

Ἦχος δ' 

Ὡς τοῦ ἄνω στερεώματος τὴν 
εὐπρέπειαν, καὶ τὴν κάτω συνα-
πέδειξας ὡραιότητα, τοῦ ἁγίου 

σκηνώματος τῆς δόξης σου Κύριε. 
Κραταίωσον αὐτὸ εἰς αἰῶνα 
αἰῶνος, καὶ πρόσδεξαι ἡμῶν, τὰς 
ἐν αὐτῷ ἀπαύστως προσαγομένας 
σοι δεήσεις, πρεσβείαις τῆς Θε-
οτόκου, ἡ πάντων ζωὴ καὶ ἀνάστα-
σις. 

Μικρὰ Εἴσοδος. 

Εἰσοδικὸν Ἦχος β΄ 

Δεῦτε προσκυνήσωμεν καὶ 
προσπέσωμεν Χριστῷ, σῶσον ἡμᾶς 
Υἱὲ Θεοῦ ὁ ἐν Ἁγίοις θαυμαστός,, ( 
ὁ β΄ χορὸς) ψάλλοντάς σοι, Ἀλλη-

λούϊα. 

Ἀπολυτίκιον. 

Ἀπολυτίκιον τῶν Ἐγκαινίων 

Ἦχος δ' 

Ὡς τοῦ ἄνω στερεώματος τὴν 
εὐπρέπειαν, καὶ τὴν κάτω συνα-
πέδειξας ὡραιότητα, τοῦ ἁγίου 
σκηνώματος τῆς δόξης σου Κύριε. 
Κραταίωσον αὐτὸ εἰς αἰῶνα 
αἰῶνος, καὶ πρόσδεξαι ἡμῶν, τὰς 

ἐν αὐτῷ ἀπαύστως προσαγομένας 
σοι δεήσεις, πρεσβείαις τῆς Θε-
οτόκου, ἡ πάντων ζωὴ καὶ ἀνάστα-
σις. 

Ἀπολυτίκιον τοῦ Σταυροῦ 

Ἦχος β' 

Τὸν ζωοποιὸν Σταυρὸν τῆς σῆς 
ἀγαθότητος, ὃν ἐδωρήσω ἡμῖν τοῖς 

ἀναξίοις Κύριε, σοὶ προσάγομεν 
εἰς πρεσβείαν. Σῷζε τοὺς βασιλεῖς 
καὶ τὴν πόλιν σου, εἰρηνεύοντας 
διὰ τῆς Θεοτόκου, μόνε 
φιλάνθρωπε. 

Ἀπολυτίκιον τοῦ Ναοῦ 

 

 

Κοντάκιον τῶν Ἐγκαινίων 

Ἦχος δ' 

Ἐπεφάνης σήμερον  

Οὐρανὸς πολύφωτος ἡ Ἐκκλη-
σία, ἀνεδείχθη ἅπαντας, φωταγω-
γοῦσα τοὺς πιστούς· ἐν ᾧ ἑστῶτες 

κραυγάζομεν· Τοῦτον τὸν οἶκον, 
στερέωσον Κύριε. 

Τρισάγιον Ἀποστόλου 

Ἅγιος ὁ Θεός, ἅγιος ἰσχυρός, 
ἅγιος ἀθάνατος, ἐλέησον ἡμᾶς.(γ΄) 

Δόξα Πατρὶ καὶ Υἱῷ καὶ Ἁγίῳ 
Πνεύματι.  

Καὶ νῦν καὶ ἀεὶ καὶ εἰς τοὺς 
αἰῶνας τῶν αἰώνων. Ἀμὴν.  

Ἅγιος ἀθάνατος, ἐλέησον ἡμᾶς.  

Δύναμις. 

Ἅγιος ὁ Θεός, ἅγιος ἰσχυρός, 
ἅγιος ἀθάνατος, ἐλέησον ἡμᾶς.  

ΑΠΟΣΤΟΛΙΚΟΝ ΑΝΑΓΝΩΣΜΑ 

ΣΑΒΒΑΤΟΝ ΠΡΟ ΤΗΣ ΥΨΩΣΕΩΣ 

Προκείμενον. Ἦχος γ΄. 

Ψάλατε τῷ Θεῷ ἡμῶν, ψάλατε.  

Στίχ.Πάντα τὰ ἔθνη κροτήσατε 

χεῖρας.  

Πρὸς Κορινθίους Α’ Ἐπιστολῆς 
Παύλου τὸ ᾽Ανάγνωσμα 2:6-9 

Ἀδελφοί, σοφίαν λαλοῦμεν ἐν 
τοῖς τελείοις, σοφίαν δὲ οὐ τοῦ 
αἰῶνος τούτου, οὐδὲ τῶν ἀρχόντων 
τοῦ αἰῶνος τούτου τῶν καταρ-
γουμένων· ἀλλὰ λαλοῦμεν σοφίαν 

Θεοῦ ἐν μυστηρίῳ, τὴν ἀποκεκρυμ-
μένην, ἣν προώρισεν ὁ Θεὸς πρὸ 
τῶν αἰώνων εἰς δόξαν ἡμῶν, ἣν 
οὐδεὶς τῶν ἀρχόντων τοῦ αἰῶνος 
τούτου ἔγνωκεν· εἰ γὰρ ἔγνωσαν, 

οὐκ ἂν τὸν Κύριον τῆς δόξης 
ἐσταύρωσαν· ἀλλὰ καθὼς γέγρα-

πται, Ἅ ὀφθαλμὸς οὐκ οἶδε καὶ οὖς 
οὐκ ἤκουσε καὶ ἐπὶ καρδίαν 
ἀνθρώπουν οὐκ ἀνέβη, ἃ ἠτοίμα-
σεν ὁ Θεὸς τοῖς ἀγαπῶσιν αὐτόν. 

Ἀλληλούϊα. (γ΄) Ἦχος α΄. 

Οἱ θεμέλιοι αὐτοῦ ἐν τοῖς ὄρεσι 
τοῖς ἁγίοις. 

Στίχ. Δεδοξασμένα ἐλαλήθη 

περὶ σοῦ, ἡ πόλις τοῦ Θεοῦ. 
 Καὶ καθεξῆς ἡ Θεία Λειτουργία τοῦ Ἱε-

ροῦ Χρυσοστόμου 

Εἰς τό᾽Εξαιρέτως 

Ἄξιόν ἐστιν ὡς ἀληθῶς, μα-
καρίζειν σὲ τὴν Θεοτόκον, τὴν ἀει-
μακάριστον καὶ παναμώμητον καὶ 
μητέρα τοῦ Θεοῦ ἡμῶν. Τὴν τιμιω-
τέραν τῶν Χερουβεὶμ καὶ ἐνδο-

ξοτέραν ἀσυγκρίτως τῶν Σερα-
φείμ, τὴν ἀδιαφθόρως Θεὸν Λόγον 
τεκοῦσαν, τὴν ὄντως Θεοτόκον, σὲ 
μεγαλύνομεν. 

Κοινωνικὸν 

Κύριε, ἠγάπησα εὐπρέπειαν 
οἴκου σου, καὶ τόπον σκηνώματος 

δόξης σου. Ἀλληλούϊα. 

Στίχ.Ὡς ἀγαπητά τὰ 

σκηνώματά σου, Κύριε τῶν 

δυνάμεων.  

Στίχ.Ἐπιποθεῖ καὶ ἐκλείπει ἡ 

ψυχή μου εἰς τὰς αὐλὰς τοῦ 
Κυρίου,  

Στίχ.Ἡ καρδία μου καὶ ἡ σάρξ 

μου ἠγαλλιάσαντο ἐπὶ Θεὸν ζῶντα. 

 Στίχ.Μακάριοι οἱ κατοικοῦντες 

ἐν τῷ οἴκῳ σου, εἰς τοὺς αἰῶνας 
τῶν αἰώνων αἰνέσουσί σε.  

Στίχ.Ὅτι κρείσσων ἡμέρα μία ἐν 

ταῖς αὐλαῖς σου ὑπὲρ χιλιάδας. 

ἦχος β’  

Εἴδομεν τὸ φῶς τὸ ἀληθινόν, 
ἐλάβομεν Πνεῦμα ἐπουράνιον, 
εὕρομεν πίστιν ἀληθῆ, ἀδιαίρετον 
Τριάδα προσκυνοῦντες, αὕτη γὰρ 
ἡμᾶς ἔσωσεν.  

Ἀμὴν ἀμὴν ἀμὴν, εἰς ἄφεσιν 
ἀμαρτιῶν καὶ εἰς ζωὴν τὴν αἰώνιον. 

Πληρωθήτω τὸ στόμα ἡμῶν 
αἰνέσεώς Κύριε, ὅπως ὑμνήσωμεν 

τὴν δόξαν σου, ὅτι ἠξίωσας ἡμᾶς 
τῶν ἁγίων σου μετασχεῖν μυστη-
ρίων· τήρησον ἡμᾶς ἐν τῷ σῷ 
ἁγιασμῷ, ὅλην τὴν ἡμέραν μελετᾶν 
τὴν δικαιοσύνην σου. Ἀλληλούϊα, 
ἀλληλούϊα, ἀλληλούϊα. 

ἦχος β΄ 

Εἴη τὸ ὄνομα Κυρίου εὐλογη-
μένον ἀπό τοῦ νῦν καὶ ἕως τοῦ 
αἰῶνος. (τρὶς) 

Ἀπόλυσις 

Ἡ Μεταφορὰ Κειμένων   

Καλλιτεχνικὴ ἐπιμέλεια 

ἔγινε ἀπὸ τὸν Βασίλειο Κιαμηλίδη 

Ἱεροψάλτη 

 στὸν Ι.Ν. Ἁγίου Γεωργίου  

Κουλούρας Βέροιας. 

 

 

 

 

 

 


